
INTRODUCION

“As infografias e os posteres son recursos ao alcance do docente, que poden servir para facer mais amenas as clases e explicar de
maneira esquematica e grafica calquera materia, sexa cal sexa o nivel.” (Medina, Robles y Chavarrias, 2011, p.1)

Principalmente, posue dous usos didacticos: exponer a informacion dunha forma atractiva para o alumnado e practicar as habilidades
de procura, obtencion e procesamento da informacion (Munoz, 2014).

Os/as futuros/as docentes presentan dificultades para sintetizar a informacidon de textos tedricos longos: pérdense con facilidade na
lectura e retenen frases textuais sen chegar a comprender en profundidade os conceptos.

Os obxectivo desta practica foi achegar aos estudantes de “Didactica da lingua e literatura: Espanol” ao uso da infografia como recurso
para procesar un texto asi como para presentar informacion ao seu futuro alumnado de Educacion Primaria.

METODOLOXIA

Contexto e suxeitos
Estudantes de terceiro curso do Grao de Educacion Primaria na materia “Didactica da lingua e literatura: Espanol” no curso 2019-20.

Organizacion
Para un primeiro achegamento ao texto, formaronse grupos pequenos de 4-6 estudantes. De seguido produciuse un pequeno debate
sobre o lido con todo o grupo-clase. Finalmente, o alumnado realizou a infografia de forma individual.

Documentacion

As instrucions do traballo estaban publicadas en Faitic, o servizo informatico que proporciona a Universidade de Vigo para a
teledocencia.

Para abordar os contidos tedricos, facilitouse aos estudantes un capitulo do libro Ensinar lingua (Cassany, Luna y Sanz, 2002) sobre a
aprendizaxe da lingua e a lectoescritura de 15 paxinas de extension.

Para a realizacion da infografia indicouselles verbalmente a existencia dalgunhas aplicacions gratuitas disponibles como Canva ou
Piktochart e dos titoriais das mesmas na rede.

Deseno

Nunha primeira fase, co obxectivo de reducir o numero de paxinas lidas por cada estudante e non perder o fio da lectura traballouse de
forma cooperativa, dividindose a teoria en fragmentos e asignandose un a cada grupo para extraeren as ideas principais. Despois de
por en comun o lido por todos os grupos, debatéronse no grupo-clase os aspectos mais controvertidos e suxestivos do texto.

Na segunda fase, individualmente cada estudante volveu ler o texto, extraeu as nocions mais importantes e reflectiunas dun xeito
vistoso nunha infografia que debia enviar a docente a través de Faitic nun prazo de duas semanas. O alumnado tivo total liberdade na
creacion da infografia, tanto na organizacion dos conceptos como na escolla da ferramenta empregada.

Finalmente, cada estudante contestou a duas preguntas abertas que servirian para autoavaliar a sua propia aprendizaxe e expresar a
sua opinion sobre o uso da infografia.

RESULTADOS

1) A técnica da infografia permitiu ao alumnado sintetizar os contidos dun texto tedrico de 15 paxinas, ao mesmo tempo
gue os organizou nunha composicion de pequenos textos e imaxes (infografia) que apenas ocupaba unha folla. Alguns
comentarios foron:

“Plasmar as ideas principais creando unha infografia fai que adquiramos os conceptos mais rapidamente.”

“Facer unha infografia implica seleccionar o contido mais relevante dun texto e sintetizalo o maximo posible.”

“Ao facer a infografia estas aprendendo a vez a sintetizar e organizar os contidos mais importantes e a interiorizar de
forma indirecta os conceptos.”

2) Os estudantes sinalaron a utilidade desta ferramenta para o sua futura labor docente como instrumento para exponer
teoria aos alumnos e alumnas de Educacion Primaria dun xeito atractivo.

“En vista ao meu futuro como docente, penso que as infografias axudarian ao alumnado no proceso de aprendizaxe
porque tratase de imaxes moi visuais e esquematicas que contenen a informacion basica sobre o que se imparte.”

“Sen ningunha dubida nun futuro, utilizareina no meu labor como docente para explicar algun termo ou concepto dificil.”
“Pareceme unha ferramenta moi interesante para aplicar no noso dia a dia como estudantes e no noso futuro traballo
como docentes”

3) Un numero reducido de estudantes sinalou que o desconecemento das aplicaciéns provocou que dedicaran demasiado
tempo a escoller a ferramenta adecuada e familiarizarse con ela. Porén, a practica da infografia resultou moi amena para
todos e todas. Ningun estudante realizara unha con anterioridade polo que o novidoso da proposta foi un elemento moi
motivador para elaborala.

“A realizacion da infografia foi moi divertida xa que nunca realizara unha, pero bastante laboriosa.”

“Desfrutei facendo a infografia e ao mesmo tempo estaba aprendendo.”

DISCUSION E CONCLUSIONS

Coincidindo cos resultados de Miralles, Roig-Vila e Chiner (2016), a experiencia resultou divertida e especialmente
proveitosa. O alumnado mellorou no tratamento da informacion exercitando a sua capacidade de sintese e practicou a
organizacion dunha nova forma de composicion escrita. A practica enriqueceu as suas competencias como estudantes e
ofreceulles un recurso diferente para empregar na sua futura docencia.

Porén, as dificultades manifestadas por algins estudantes concordan con Malvar (2016) na necesidade de practicar mais
0 emprego deste recurso para poder ser automatizado. Se ben é certo que nese caso haberia que preguntarse se a sua
efectividade se veria reducida (Munoz, 2014) pola falta da novidade.

Por outra banda, en futuras ocasions valorarase a posibilidade de que o alumnado explique as infografias, o cal

aumentaria o potencial das mesmas ao favorecer a discusion sobre os temas tratados (Medina, Robles y Chavarrias,
2011).

